
  

 

 

_____________________________________________________________________________________ 

Koment 
Ne lidhje me Vendimin e fundit te Keshillit te Ministrave per pagen minimale 

 

1.Ne lidhje me pagen minimale 
VKM 399 date 03.05.2017 paga minimale eshte bere: 

1.Paga bazë minimale, mujore, për punonjësit, në shkallë vendi, që është e detyrueshme të zbatohet 
nga çdo person juridik a fizik, vendas ose i huaj, të jetë 24.000 (njëzet e katër mijë) lekë. 

Ky detyrim lind pas botimit ne Fletore Zyrtare, qe eshte data 6 Maj 2017. 

Ketu lind natyreshem pyetja : 

- Liste pagesat (ne ato raste kur ka me page minimale) do te behen deri me daten 5 me pagen 
22.000 leke dhe me pas me pagen 24.000 leke (qe pothuajse eshte e veshtire per te mos thene e 
pa mundur) ? 

- Liste pagesat do te behen per gjithe muajin me pagen 24.000 leke (qe ne fakt me normalja por e  
eshte e kundraligjeshme dhe te punonjesit padrejtesisht i prek te paga e tyre per ndalesen e 
sigurimeve per nje page qe nuk eshte ligjore, gjithmone per periudhen 1-5 maj) ? 

- A eshte  normale qe paga te filloje nga data 1 maj ose e  thene ndryshe qe VKM te filloje 
zbatimin me fuqi prapavepruse? 
 

2.Ne lidhje me pagen maksimale 
 
Paga maksimale eshte percaktuar ne VKM77 date 28.01.2015, qe eshte ne fuqi, per 97.030 leke dhe 

normalisht kjo page duhet respektuar por kjo vlere perben nje kontradiksion ligjor pasi  
ne ligjin 7703 date 11.05.1993 “Per Sigurimet Shoqerore ne R.Sh.” ne nenin 9 paragrafi i pare 

theksohet se  
“Kontributi nuk mund të caktohet nën një pagë minimale dhe mbi një pagë maksimale mujore.”, 
 ndersa ne nenin 10 paragrafi i dyte theksohet se 
“Kontributi minimal për personin e punësuar, punëdhënësin dhe të vetëpunësuarin është i 

barabartë, kurse kontributi maksimal është sa 5 herë kontributi minimal. Masa konkrete e kontributit 
minimal caktohet nga Këshilli i Ministrave.” 

 

 



  

 

 

Bazuar ne kete dispozite ligjore paga minimale caktohet nga KM pra eshte 24.000 leke, ndersa paga 
maksimale eshte sa 5 fishi I pages minimale pra 24.000 x 5 = 120.000 leke. 

Por a duhet zbatuar ajo? 
Kjo medyshje shtrohet : 
pasi deri me sot paga minimale ka qene 22.000 leke dhe ne zbatim te ligjit paga maksimale duhet te 

ishte 22.000 x 5 = 110.000 leke  
ndersa ne fakt eshte 97.030 leke kjo e shprehur ne menyre taksative ne vendimin e KM 77 date 

28.01.2015 si sipercituar, dhe, 
duke qene se ky vendim nuk eshte ndryshuar mbetet paga maksimale per 97.030 leke. 
 
Ne perfundim çdo mendim i kundert eshte i mirepritur  
 
 
 
 
 
 
 
 
Me poshte baza ligjore per sa me siper. 
 

VENDIM   Nr. 399, datë 3.5.2017 

PËR  PËRCAKTIMIN E PAGËS MINIMALE NË SHKALLË VENDI 

 
1. Paga bazë minimale, mujore, për punonjësit, në shkallë vendi, që është e detyrueshme të zbatohet 

nga çdo person juridik a fizik, vendas ose i huaj, të jetë 24.000 (njëzet e katër mijë) lekë. 

 Ky vendim hyn në fuqi pas botimit në “Fletoren zyrtare”. 
 

Botuar ne Fletoren 98 / 2017 
Dale nga shtypi me 05.05.2017 
 

VENDIM  Nr. 77, datë 28.1.2015 

PËR KONTRIBUTET E DETYRUESHME DHE PËRFITIMET NGA SISTEMI I SIGURIMEVE 
SHOQËRORE DHE SIGURIMI I KUJDESIT SHËNDETËSOR 

II. PAGA PËR EFEKT TË LLOGARITJES SË KONTRIBUTEVE 

3. Paga bruto mujore, për efekt të llogaritjes së kontributit të sigurimeve shoqërore, nga data 1.1.2015 e në 
vazhdim, të jetë, si më poshtë vijon: 

a) jo më pak se sa paga minimale mujore, e barabartë me 22.000 (njëzet e dy mijë) lekë dhe deri në 
97.030 (nëntëdhjetë e shtatë mijë e tridhjetë) lekë, për personat e punësuar; 

b) jo më pak se sa paga minimale, e barabartë me 22.000 (njëzet e dy mijë) lekë dhe sipas 
përcaktimit të vetë personit, deri 97.030 (nëntëdhjetë e shtatë mijë e tridhjetë) lekë, për personat e vetëpunësuar; 

c) e barabartë me pagën minimale mujore prej 22.000 (njëzet e dy mijë) lekësh, për punonjësit e 

 

 



  

 

 

papaguar të familjes. 
4. Paga mujore, për efekt të llogaritjes së kontributit të sigurimit të kujdesit shëndetësor, nga data 1.1.2015 e 

në vazhdim, të jetë, si më poshtë vijon: 

a) jo më pak se sa paga minimale, e barabartë me 22.000 (njëzet e dy mijë) lekë dhe deri në shumën 
e pagës bruto, sipas deklaratës së listëpagesës, për personat e punësuar; 

b) sa dyfishi i pagës minimale, e barabartë me 44.000 (dyzet e katër mijë) lekë, për personat e 
vetëpunësuar dhe punonjësit e papaguar të familjes me të cilët i vetëpunësuari punon e bashkëjeton ligjërisht; 

c) paga minimale mujore, për efekt të llogaritjes së kontributit të sigurimit të kujdesit shëndetësor, për 
personat e vetëpunësuar në bujqësi, është 4.620 (katër mijë e gjashtëqind e njëzet) lekë. 

 

LIGJ  Nr.7703, datë 11.5.1993 
PËR SIGURIMET SHOQËRORE NË REPUBLIKËN E SHQIPËRISË 

 

Neni 9  Llojet e kontributeve për t’u paguar 
Personat e punësuar dhe punëdhënësit e tyre janë të detyruar të paguajnë kontribut për sëmundje, 

barrëlindje dhe pensione në një shumë që varet nga paga e tyre totale (bruto). Kontributi nuk mund 
të caktohet nën një pagë minimale dhe mbi një pagë maksimale mujore. 

Punëdhënësit detyrohen të paguajnë kontribut për aksident në punë e sëmundje profesionale dhe 
për papunësinë. 

Personat ekonomikisht aktivë janë të detyruar të paguajnë kontribut mujor për barrëlindje 
dhe për pensione në masën e nivelit bazë. 

Personat e vetëpunësuar në bujqësi janë të detyruar të paguajnë kontribut për barrëlindje dhe për 
pensione. Masat dhe kriteret caktohen nga Këshilli i Ministrave. 

Shteti paguan kontribute në varësi të veprimtarisë ekonomike të zhvilluar më parë për kohën që 
shtetasi kryen shërbimin e detyrueshëm ushtarak, si dhe për të gjithë kategoritë e personave të 
përcaktuar me ligje dhe me vendime të Këshillit të Ministrave. 

 

Neni 10  Masa e kontributeve 
Kontributi që paguhet për sigurimet shoqërore në fondet e sigurimeve për sëmundje, 

barrëlindje dhe pensione do të jetë: 
a) për punëdhënësit 13,8 për qind e shumës bruto të listëpagesave; 
b) për personin e punësuar 9,5 për qind e pagesës së tij totale (bruto); 
Kontributi minimal për personin e punësuar, punëdhënësin dhe të vetëpunësuarin është i 

barabartë, kurse kontributi maksimal është sa 5 herë kontributi minimal. Masa konkrete e kontributit 
minimal caktohet nga Këshilli i Ministrave. 

Personat e vetëpunësuar në bujqësi paguajnë në nivelin bazë të kontributit që paguajnë të 
vetëpunësuarit në jo më pak se dy data në vit, sipas vëndimit të Këshillit të Ministrave. 

